
KOMISIJI ZA VANJSKE POSLOVE PREDSTAVNIČKOG DOMA 

 

ZAJEDNIČKOJ KOMISIJI ZA EVROPSKE INTEGRACIJE 

PARLAMENTARNE SKUPŠTINE BOSNE I HERCEGOVINE  

 

 

PREDMET: Izvještaj o studijskoj posjeti delegacije PSBiH 

          Parlamentu, Vrhovnom sudu i drugim vladinim  

institucijama Republike Austrije 

5.–7.7.2010. 

 

 

U delegaciji Parlamentarne skupštine Bosne i Hercegovine bili su: Slobodan Šaraba, prvi 

zamjenik predsjedavajućeg Ustavnopravne komisije Doma naroda; Šefik Džaferović, 

predsjedavajući Ustavnopravne komisije Predstavničkog doma; dr. Božo Ljubić, član 

Ustavnopravne komisije Doma naroda; dr. Hilmo Neimarlija, član Ustavnopravne komisije 

Doma naroda; Martin Raguž, drugi zamjenik predsjedavajućeg Ustavnopravne komisije 

Predstavničkog doma; Lazar Prodanović, član Ustavnopravne komisije Predstavničkog doma; 

dr. Zijad Hasić, sekretar Ustavnopravne komisije Doma naroda; Igor Bajić, sekretar 

Ustavnopravne komisije Predstavničkog doma; Nedžad Salman, stručni savjetnik u 

Ustavnopravnoj komisiji Predstavničkog doma; Mira Škrba-Tomić, šefica Odjela za izradu i 

objavu pravnih akata u Domu naroda; Amina Čamdžić, stručni saradnik u Odjelu za 

dokumentaciju i informacije PSBiH; Aida Kreho, viša stručna saradnica u 

Zakonodavnopravnom sektoru PSBiH; Medina Delalić, viša stručna saradnica za odnose s 

javnošću iz Sektora za odnose s javnošću Parlamentarne skupštine BiH; te novinari: Aida 

Kovač - FENA, Mustafa Karahmet - BH Radio 1, i Almir Terzić - OsloboĎenje. Studijsku 

posjetu delegacije organizirala je i sufinansirala Misija OSCE-a u Bosni i Hercegovini te je, 

osim delegacije Parlamentarne skupštine, u studijskoj posjeti Republici Austriji bio i Nermin 

Tipura, pravni savjetnik u Sekciji za podršku i monitoring parlamenta Misije OSCE-a u Bosni 

Hercegovini. 

 

Prema programu studijske posjete Republici Austriji, delegacija je na put krenula u 

ponedjeljak, 5.7.2010., u 15,30 sati, redovnim letom za Beč. 

 

Za utorak, 6.7.2010., programom posjete bilo je predviĎeno da delegacija Parlamentarne 

skupštine BiH posjeti Parlament Republike Austrije, gdje je dogovoren susret s Ingrid Siess-



 

Scherz. TakoĎer, dogovorena je prezentacija dr. Guntera Schefbecka i dr. Wolfganga 

Engeljehringera o temi „Elektronske pomoći zakonodavnom procesu u austrijskom 

približavanju EU“. Nakon ručka predviĎeno je da delegacija prisustvuje predavanju dr. 

Filippa Neuhausera o temi „Opsluživanje komisija u Federalnom vijeću - aspekti u vezi s 

praksom“. 

 

Za srijedu, 7.7.2010., planirana je posjeta Ministarstvu pravde Republike Austrije – 

Gruntovnici. Za isti dan planirano je okončanje studijske posjete povratkom s putovanja 

redovnim letom iz Beča. 

 

1. Posjeta Parlamentu Republike Austrije, 5.7.2010. 

 

a) Dr. Ingrid Siess-Scherz, predsjednica Odjela pravde,  „Status Parlamenta Austrije u 

austrijskom ustavnom okviru“ 

b) Izlaganja i rasprave s mr. Johannom Maierom, dr. Franzom Eduardom Kuhelom i 

???  

 

Prvog dana delegacija Parlamentarne skupštine BiH posjetila je Parlament Republike 

Austrije. U vrlo inspirativnom predavanju dr. Ingrid Siess-Scherz, predsjednica Odjela 

pravde, o temi „Status Parlamenta Austrije u austrijskom ustavnom okviru“ prikazala je 

osnovne odrednice austrijskog parlamenta i njegovu poziciju u ukupnom političkom sistemu. 

Odjel pravde, koji ima osam zaposlenih, predstavlja bitnu kariku u procesu donošenja zakona 

i drugih propisa, koji je kroz aktivnosti provjera, usklaĎenosti propisa, provoĎenje ekspertiza 

i druge radnje nezaobilazna ustanova. 

Delegaciji Parlamentarne skupštine BiH obratio se i mr. Johann Maier, član 

Socijaldemokratske frakcije u Parlamentu, koji je govorio o parlamentarnim procedurama i 

političkim pitanjima kojim se bavi Parlament Austrije. 

Dr. Franz Eduard Kuhel, predstavnik Bundesrata, Frakcije OVK, upozorio je na procese u 

Evropskoj uniji i potrebu kvalitetnog i potpunog ispunjavanja uslova za ulazak u EU. 

UvoĎenje Bugarske u Evropsku uniju „opametilo“ je Evropsku uniju da za buduće članove 

traži potpuno ispunjenje postavljenih uslova. Organizirani kriminal i korupcija ključne su 

opasnosti za demokratiju. Ulazak u Patrnerstvo za mir je pretpostavka osposobljenosti države 

za samoodrživost i za članstvo. 

Nakon prezentacije članovi delegacije postavljali su interesantna pitanja, a prezentator je na 

njih odgovarao. 

Nakon toga domaćini su organizirali obilazak zgrade Parlamenta koji je impresionirao 

članove delegacije. 

 

 

 

c) Posjeta Ambasadi Bosne i Hercegovine u Beču 

 

Neki članovi delegacije (poslanici, delegati i novinari) susreli su se s ambasadorom Bosne i 

Hercegovine u Republici Austriji Harisom Hrlom i njegovim saradnicima. Osim ponuĎene 

kafe dobrodošlice domaćini su članovima delegacije prezentirali najnovije informacije o 

ekonomskom, pravnom i političkom ureĎenju Republike Austrije. 

 

 

d) Predavanje dr. Gunthera Schefbecka i dr. Wolfganga Engeljehringera o temi 

„Elektronska podrška zakonodavstvu: austrijski pristup“ 



 

 

Delegacija Parlamentarne skupštine BiH prisustvovala je predavanjima dr. Gunthera 

Schefbecka i dr .Wolfganga Engeljehringera o temi „Elektronska podrška zakonodavstvu: 

austrijski pristup“. Kroz dužu prezentaciju prisutni su upoznati o činjenici da se gotovo sve 

faze zakonodavnog procesa provode na transparentan način, bez papira, uz elektronsku 

obradu, prezentacije, izradu, dopunu i pohranjivanje. Proceduru elektronske obrade i 

prezentacije pokreće, najčešće, kancelar, čiji ured prezentira vladin prijedlog zakona 

Parlamentu. U daljnjoj proceduri, Parlament vraća konsolidiranu elektronsku verziju zakona, 

koju je usvojilo Državno vijeće, nakon završetka parlamentarne procedure. Zakon ili drugi 

pravni akt objavljuje se u elektronskoj verziji „Federalnih Službenih novina“, koje djeluju još 

od 1. januara 2002. godine. Delegaciju je najviše interesirao elektronski rad u Parlamentu. 

Prezentatori su ukazali na postojanje Stručnog centra, koji još od 2002. egzistira i funkcionira 

kroz saradnju s Federalnim uredom kancelara, te Državnim uredom za štampanje. 

Prezentacija je obuhvatila objašnjenja koja se tiču programa, rada stručnih tijela, internet 

prikazivanja, info-mailova, statistike, prikaza teksta i objave. Nakon prezentacije, članovi 

delegacije postavljali su razna interesantna pitanja, a prezentatori su na njih odgovarali. 

 

 

e) Prezentacija dr. Philippa Neuhausera o temi „Opsluživanje komisija Federalnog 

vijeća - aspekti u vezi s praksom“ 

 

Prezentacijom dr. Philippa Neuhausera o temi „Opsluživanje komisija Federalnog vijeća -

aspekti u vezi s praksom“ delegacija iz Bosne i Hercegovine je bila veoma zadovoljna. 

Članovi delegacije upoznati su o nastanku Federalnog vijeća, te njegovim transformacijama i 

prilagoĎavanjima do danas. Prikazana je struktura Federalnog vijeća, njegove kompetencije i 

nadležnosti, te funkcija servisiranja komisija i njihovih potreba. Nakon prezentacije članovi 

delegacije postavljali su interesantna pitanja, a prezentator je na njih odgovarao. 

 

 

 

2. Posjete trećeg dana boravka delegacije, 7.7.2010. 
 

a) Sastanak s Ronaldom Rohrerom, potpredsjednikom Vrhovnog suda Republike Austrije  

 

Trećeg dana studijske posjete Republici Austriji delegacija je posjetila Vrhovni sud 

Republike Austrije. Domaćin posjete upoznao je bh. delegaciju o historijatu, mjestu, 

nadležnostima, statističkim podacima, predmetima i ulozi ove pravosudne institucije u 

ukupnom pravosudnom sistemu Republike Austrije. Interesantno je da u Republici Austriji 

egzistira jedan Vrhovni sud, četiri vrhovna suda pokrajina (Land Supreme Courts), 20 

provincijskih sudova (Province Courts) i 141 općinski sud. U Republici Austriji radi 1700 

sudija i 210 istražilaca (tužilaca). 

Vrhovni sud ima 12 graĎanskih panela (odjeljenja) i pet krivičnih. Trenutno je u radu 

zaprimljeno 3000 graĎanskih i 800 krivičnih predmeta. 

Nakon prezentacije članovi delegacije postavljali su pitanja, a domaćin je odgovarao na njih. 

Upriličen je obilazak zgrade koja je impresionirala članove delegacije. 

Na kraju ove posjete razmijenjeni su prigodni pokloni u znak sjećanja na posjetu Vrhovnom 

sudu Republike Austrije. 

 

b) Sastanak s predstavnikom Gruntovnice 

 



 

Delegacija Parlamentarne skupštine BiH susrela s predstavnikom Gruntovnice (Land-

Registry) u Ministarstvu pravde Republike Austrije. Kako se delegacija taj dan namjeravala 

vratiti u Bosnu i Hercegovinu, domaćin mr. Manfred Burić imao je to u vidu, pa je 

prezentacija bila kratka, ali dosta poučna i korisna. On je govorio o historijatu, kao i 

elektronskom sistemu rada u Gruntovnici. Osim državnih organa, u višefaznom postupku 

knjiženja i drugim procedurama mogu učestvovati i privatna preduzeća. 

Na kraju ove posjete razmijenjeni su prigodni pokloni u znak sjećanja na posjetu Gruntovnici. 

 

 

 

 
                    SEKRETAR               PRVI ZAMJENIK PREDSJEDAVAJUĆEG 

        USTAVNOPRAVNE KOMISIJE                                             USTAVNOPRAVNE KOMISIJE 

                    dr. Zijad Hasić                  Slobodan Šaraba, s.r. 

 

 

 

Prilog: 
U prilogu ovog izvještaja su prezentacije i drugi materijali uručeni delegaciji Parlamentarne skupštine 
BiH prilikom posjete. 


